BRONCHOBOS® Kapsula
Karbocisteinë

Bar mukolitik

R05CB03

PËRBËRJA

Çdo kapsulë përmban:

Karbocisteinë 375 mg

Përbërës të tjerë: Niseshte misri, Xhelatinë, Stearat magnezi, Silicë koloidale anhidrike.
MEKANIZMI I VEPRIMIT
Karbocisteina ndikon si në prodhimin, ashtu edhe në pakësimin e veshtullisë së mukusit bronkial. Karbocisteina ndryshon vetitë biokimike dhe cilësitë fizike të sekrecioneve bronkiale. Nën ndikimin e karbocisteinës shtohet sinteza e sialomucinave. Sialomucinat lidhen me lehtësi me ujin dhe për pasojë pakësojnë veshtullinë e sekrecioneve bronkiale dhe lehtësojnë daljen e tyre jashtë. Me qenë se karbocisteina pakëson sekretimin dhe veshtullinë e mukusit, por nuk ndikon në shpërbërjen e tij, veprimi i saj njihet si veprim muko-rregullator. Karbocisteina ndikon mbi të gjithë strukturat dhe sekrecionet që përmbajnë mukoproteina (trakti respirator, urogenital dhe sistemi gastrointestinal).

FARMAKOKINETIKA
Pas marrjes nga goja, karbocisteina përthithet plotësisht nga trakti tretës.

Përqëndrimi plazmatik maksimal arrihet brenda 90 – 120 minuta pas marrjes. Pas përthithjes, karbocisteina shpërndahet mirë në të gjithë indet, duke arritur përqendrimet më të larta në mushkëri. Ajo nuk e kalon barrierën hematoencefalike. Karbocisteina jashtëqitet nëpërmjet urinës, kryesisht në formë të pandryshuar, por edhe në trajtën e metabolitëve të saj.

INDIKIMET TERAPEUTIKE

Sëmundje të sistemit të frymëmarrjes, të shoqëruara nga prodhimi i shumtë i mukusit veshtullor.

DOZA DHE MËNYRA E PËRDORIMIT

Të rriturit (përfshi edhe të moshuarit): 2 kapsula, tre herë në ditë. Pas arritjes së efektit të dëshiruar terapeutik, doza pakësohet në 1 kapsulë, katër herë në ditë.
MBIDOZIMI
Simptomat e mbidozimit shfaqen në shumicën e rasteve në trajtën e çrregullimeve të traktit gastrointestinal. Në rast mbidozimi shplarja e stomakut (lavazhi gastrik) mund të jete i efektshëm.

KUNDËRINDIKIMET

· Mbindjeshmëri ndaj lëndës vepruese ose ndonjërit prej përbërësve të tjerë të produktit

· Ulcer peptike aktive

· Sëmundje ulcerative të zorrëve (intestinale) 

EFEKTET E PADËSHIRUARA
Në rast se përdoren dozat e këshilluara, efektet e padëshiruara shfaqen rrallë. Në shumicën e rasteve ato vërehen në traktin gastrointestinal dhe respirator, në formën e te përzierave, dhimbjes së stomakut, të vjellave, dhe heqjes së barkut. Në pacientët që vuajnë nga astma bronkiale dhe në të moshuar mund të shfaqet bllokim i rrugëve të frymëmarrjes dhe vështirësi në frymëmarrje. Shumë rrallë janë raportuar puçrra në lëkurë, dhimbje koke, marrje mendsh, gjakderdhje gastrointestinale. Në rast se ju shfaqen efekte të padëshiruara këshillohet që të pakësoni dozat ose të ndërprisni mjekimin.

NDËRVEPRIMET

Efekti terapeutik i BRONCHOBOS® pakësohet kur përdoret njëkohësisht me barna kundër kollës.

PARALAJMËRIME TË VEÇANTA
Nevojitet kujdes i veçantë kur karbocisteina përdoret në pacientë të moshuar, të sëmurë që vuajnë nga hipotiroidizmi, nga astma bronkiale dhe insufiçienca respiratore.
SHTATZANIA DHE USHQYERJA ME GJI

Megjithëse nuk ka të dhëna për ndonjë ndikim të dëmshëm të karbocisteinës mbi fetus, bari nuk duhet të përdoret gjatë tremujorit të parë të shtatzënisë.

Megjithëse nuk dihet në se bari kalon në qumështin e gjirit të gruas, gratë që ushqejnë fëmijët me gji nuk duhet ta përdorin. Kur bari është i nevojshëm këshillohet që gjatë mjekimit të ndërpritet dhënia e gjirit dhe të përdoret një mënyrë tjetër për ushqimin e fëmijës.

NDIKIMI MBI AFTËSINË PËR TË DREJTUAR AUTOMJETE DHE PËRDORUR MAKINERI

BRONCHOBOS® nuk ka ndikim mbi aftësinë për të drejtuar automjete dhe përdorur makineri.
RUAJTJA

Mbajeni barin në vende të paarritshme nga fëmijët!

AFATI I PËRDORIMIT

Data e skadencës së këtij produkti është e shënuar në kuti.

Të mos përdoret pas datës së skadencës.
NEVOJA PËR RECETË MJEKËSORE

Ky bar merret vetëm me recetë mjekësore.
PAKETIMI

Kuti me 30 kapsula, secila me 375 mg.
PRODHUES

Bosnalijek, Pharmaceutical and Chemical Industry, Joint Stock Company, Jukićeva 53, Sarajevo, 

Bosnje dhe Hercegovinë

